
Ipar Irlanda: abuztuaren 9tik
atentaturik gabeko egunik ez

Polizia kroaziar bat scrbiarren tiroetatik babestu nahian

Aita Santuak Kroaziaren alde
nazioarteko deiaegindu

BUCAREST

Juan Pablo II Aita Santuak Jugos-
laviako krisiari buruzko iritzia azal-

du du, Eki Europan egiten ari den

bidaian. Hungariako Pees hirianAita

Santuak dei egin zion nazioarteko

komunitateari «herri kroaziarraren

eskakizun eta eskubide legitimoak
betetzen laguntzeko». Adierazpen
hauek errepikatu egin zituen Buca-

rest-eko diplomaziaren aurrean, he-

rriak mugak bezain errespetagarriak
direla defendatuz.

«Europan, bi munduko gerra jasan
ondoren, barneko herrian enfrenta-

mendu anitzak diraute oraindik eza-

rritako mugen gainetik, hala ñola,

Jugoslavian serbiar eta kroaziarren

artekoa», esan zuen Juan Pablo Ilak.

Pecs-en egindako hitzaldian Euro-

pako herrialde guztien solidaritatea

azpimarratu zuen, ekintzan parte
hartu zuen Franjo Kuharic Zagrebe-
ko artzapezpikua eta Kroaziatik eto-

rritako milaka erromesen aurrean.

«Zuen eskakizun legitimoetatik ger-
tu sentitzen naiz», azaldu zuen Aita

Santuak eta nazioarteko laguntza es-

katu zuen, «zuen historiakoordu latz

hauetan lagun diezazuten eta ni laster

zuen artean egon ahal izateko».

Suetena mantentzeko itxaropen
urriak ihes egiten diete, Kroazia eta

Serbiaren arteko enfrentamenduen

ondorioz. Azken istiluak bereziki

Okucani eskualdean izan dirá, hain

zuzen, Europako Komunitateko

(EK) begiraleen helikopteroa tiro-

katu zuten atzo toki berean. Okucani

eskualdea Zagreb, Eslavonia eta

Bosnia-Herzegovina arteko komu-

nikazio gune garrantzitsua da. Ha-

mar eguneko suetenaren ondoren,
indar serbiarrek Novska herria kon-

trolpean zuten.

Erasoaldi hau Armada Fedérala

eta milizia serbiarrak gehiengo (edo
gutxiengo) serbiarra duten Kroazia-

ko eskualde guztiak kontrolatzeko
ekintzaren bame kokatzen da. Ekin-

tza hauen helburua Krajina eta Ba-

nijako lurraldeak Eslavoniako ekial-

dearekin elkarlotzea litzateke. Vi-

rovitica, Damvar, Okucani etaBanja
Lukako ejea Bosnian, Krajina men-

debaldea eta Dalmacia iparraldea
hartuz Zagrebeko Gobemuaren aur-

kako indar serbiarrek Kroaziaren he-

ren bat kontrolatuko dute.

A
soldadu britainiar bat

hil zen eta herenegun bi zibil

katoliko Ipar Irlandan.
Ekintza honek agintari
britainiarrei pentsarazi die,
mendekuak bultzatuta,
atentatu gehiago egin
ditzaketela, eta biolentzia

amaigabea izatera heldu.
Joan den abuztuaren 9an

atentatuak hasi zirenetik, ez

da atentaturik gabeko
egunik izan.

K. ALDABE / DONOSTIA

Pertsonen edo jabetzen aurkako

atentatuak egunero izan dirá Ipar Ir-

landan, joan den abuztuaren 9tik.

Heriotz hauek herenegun etaatzo ere

jarraipena izan zuten. Herenegun bi

hiritar katoliko baziren, atzokoan

Armagh hiriko hegoaldean patrui-
latzen ari zen soldadu bat hil zen

bonba bat lehertu zenean.

Abuztuaren 9an kristau protes-
tante bat hil zuen Irlandako Armada

Errepublikarrak (IRA). Gary Lynch
zen hildakoa eta Londonderry-n
Ulster Democratic Party alderdiko

kanpaina egiten ari zen. Heriotz ho-

nen ondoren, Jim Carson kristau ka-

tolikoa hil zuten atentatua erreibin-

dikatu zuen komando protestanteek.
Bi egun beranduago, talde protes-

tante honek Sinn Fein alderdi inde-

pendentistako Parick Shanaghan
buruzagia hil zuten, bere autoan la-

nera zihoanean.

IRAk ez zuen denborá asko behar

izan heriotz hau mendekatzeko eta

abuztuaren 15ean Ronnie Finlay
Ulsterreko Defentsa soldadu ohia hil

zuen.Egun berean, Jim Wood hil zen

bonba bat lehertu zenean, eta IRAk

eginiko akatsagatik barkamena es-

katu zuen.

Albaniar «gaindiezinek» laster utziko
dute Italia Bame ministroaren ustez

ERROMA

Italiako lurraldetan zehar dauden

errefuxiatu albaniar «gaindiezinen»
egonaldia, «soilik egun batzuetakoa

da» Vicenzo Scotti Barne ministroa-

ren arabera. Scottik adierazi duenez,
«Gobernua ez da errenditu, joan den

asteburuan etorritako 17.000tik Ita-

lian gelditzen diren azken errefuxia-

tuen aurrean».

Ministroaren hitzak baieztatuz,

agintari italiarrek herenegun gauean

Piamonte eta Lombardia-n zeuden

«gaindiezinetako» batzuk aberriratu

zituzten, erretserba eta kontrol poli-
zial handiekin egindako lanetan. He-

renegun gauean 81 albaniar atzerri-

ratu zituzten, baina oraindik 265

gelditzen dirá Italian, eta horietatik

soilik 50 izan dirá errefuxiatu politi-
ko estatusa lortu dutenak eta Italian

geratzeko baimena ere bai.

Aberriratzeko gelditzen diren

W Errefuxiatu albaniar «gaindiezinak» gustora daude

yj errefuxiatu kanpamenduetan,eta denek jantzi dituzte

praka bakeroak, kamisetak eta zapatilak

beste guztiak dagoeneko Milaneko

aireportuan ornen daude segurtasun
neurri handienpean, joan den egune-

tako borrokak galerazteko.
Scottik behin baino gehiagotan

errepikatu zuen «Italiako Gobemua

ez déla albaniar biolentoenen au-

rrean errenditu» eta esan zuen pren-
tsa italiarrak Gobernuari eraso egin
zion modua iraingarria zela. Prentsa

italiarraren jarrerakritikatzeaz gain,
Scottik adierazi zuen txalogarria de-

la krisi honek iraun duen bitartean

«Estatuaren organizazio makinak»

jokatutako papera, eta miraritzat jo
zuen egun bakan batzuetan 17.500

errefuxiatu aberriratzea lortzu ahal

izana.

Bame ministroaren iritziz, «gain-
diezinei» egun batzuetan Italian ego-
teko baimena emateak erabateko

«masakrea» eragotzi du. Iritzi bere-

koa zen Vicenzo Parisi, Poliziaren

buruzagia, zeinaren ustez, «odol usté

izugarria gerta bait zitekeen».

«Gaindiezinak» berriz, gustora
daude Gobemu italiarrak egoteko
eskaini dien tokiagatik, eta denek

jantzi dituzte Gurutze Gorriak eman

dizkien praka bakeroak, kamisetak

eta zapatilak. «Albaniar zintzoak»

direla diote, etaborroka egin.bazuten
«eraso egin zigutelako» izan zela

gaineratzen dute.

WAZIOARTEA

IRAk jarritako bonbak hildako soldadu britainiarra lurrean hilda.

Hurrengo egunean, komando

protestanteek bi katoliko hil zituzten,
Thomas Donghy, Sinn Fein alderdi-

ko militantea, eta Martin O’Prey
IRAko desagertutako adar batekoa

zela argudiatu zutena.

PRESOEN Heriotz eta atentatu

SENIDEEN guzti hauek direla eta,
AURKA

a g¡n tari britainiarrek

inoiz baino beldur handiagoa dute

borrokak ugaritu egin daitezkeela

eta. Joan zen ostegunean izandako

atentatu batean, komando protes-
tante batek IRAko presoak bisitatze-

ra zihoazen senitartekoen furgoneta
baten aurka egin zuen tiro. Ordurar-

te, bi aldeetako inork ez zuen presoen
senideen aurka atentaturik egin, bai-

Igandea, RTI

1991k0 abuztuak 18 EU

Atzo IRAk soldadu bat hil zuen eta herenegun protestanteek bi katoliko

na Poliziak usté du honek beste an-

tzeko atentatuei ateak ireki dizkiela.

Joan den ekainean izandako bake

elkarrizketen porrota izan daiteke

atentatu sail berri hauen arrazoirik

nagusienetarikoa. Elkarrizketakhasi

zirenetik hamar asteko suetena egon
bazen ere, hauek porrot egiteak ha-

serre handiagoa piztu ote den beldur

dirá agintari britainiarrak, aurten da-

goeneko 50 lagun hil bait dirá alde

bateko zein besteko atentatuetan.

Ekainean egin ziren Ipar Irlanda-

rako bake elkarrizketetan Sinn Fei-

nek ez zuen parte hartu, IRAk egini-
ko atentatuak salatzen ez zituenez,
Ipar Irlandako beste alderdi indepen-
dentista eta unionistek ez bait zioten

utzi parte hartzen.

Madagaskar: Estatutu fedérala
onartu dute bost probintzik

ANTANANARIVO

Madagaskar osatzen duten sei

probintzietatik bostek «Irla Handia-

rentzat» estatutu fedérala onartu eta

behin-behineko eskualdeko gober-
nuak ezarri dituzte, irrati ofizialak

atzo aditzera eman zuenez. Estatutu

honen arabera, 1975etik boterean

dirauen Didier Ratsiraka lehenda-

kariak Estatu federatuko buru bezala

jarraituko du oposizioak bere dimi-

sica eskatu arren.

Adituen arabera estatutu federal

hau boterean jarraitzeko Ratsiraka-

ren trikimailu bat izan daiteke, opo-
sizioan bame banaketa sortzearekin

batera. Era honetan batez ere Lehen-

dakaritzako goardiak larunbatean zi-

bilen aurka tiro egin eta 30 pertsona
hil ondoren indartu diren dimisio es-

kaerak atzera bota nahiko lituzke.

Hain zuzen estatutua baztertu duen

probintzia bakarra Antananarivo hi-

riburuari dagokiona da,oposizioaren
gune nagusiena. Hirian ekainaren

lOetik hona Konferentzia Nazionala

eratzeko manifestaldiak egiten dira

egunero.
Irratiaren esanetan bost probin-

tziek «batera eta aho batez» onartu

zuten estatutua, bakoitzeko Kontsei-

lu Popularrek herrialdeko krisiari

buruzko ez ohizko asanbladak egin
ondoren. Bost probintzietan Iraultza

Malgacheko Abangoardia (ARE-
MA) Ratsirakaren alderdia da nagu-
si, nazioko Parlamentuaren ere 137

eskainuetatik 127 dituen moduan.

Ratsirakak oposizioari aurre egi-
teko aurreko saiakera guztietan huts

egin du, hala ñola ia hilabete gertuz
indarrean egon zen sitio egoerak ino-

lako emaitzarik ez zuen izan. Era

berean oposizioa bere «ministroak»

ezarri eta Gobemua altematiboa era-

tuz joan zen bitartean, berak izenda-

tutako Lehen Ministroak ezin izan

zuen Gobemurik osatu. Ostiralean

bertan porrot diplomatikoa jasan
zuen Frantziako enbaxadoreak

lehenik oposizioarekin hitzegitean
agintearen ordez.

Estatutu fedérala istiluetan hilda-

koen hiletetarako ezarritako dulo

epea amitzeaz bat onartu da, hortaz

enfrentamenduak jarraituko dutela

espero da. Madagaskarreko prentsa,
orain arteko gatazkaren ondorioz

136 hildako izan direla argitaratu du,
iturri independienteek kopurua
baieztatu ez badute ere.


